Nafarroako Parlamentuko Mahaiak, 2017ko otsailaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Carmen Segura Moreno andreak aurkeztutako galdera, uholde-arriskuari buruzko plan bat abian jartzeko lan-mahai bat sortzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko otsailaren 13an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko Mari Carmen Segura Morenok, Legebiltzarreko Erregelamenduan ezarritakoaren babesean, honako galdera hauek egiten ditu, Landa Garapeneko, Ingurumeneko eta Toki Administrazioko kontseilariak idatziz erantzun ditzan:

2016ko otsailaren 11ko Osoko Bilkuran mozio bat onetsi zen, zeinaren bidez Nafarroako Gobernua premiatu baitzen lan-mahai bat sor dezan, Uholde-arriskuari buruzko plan bat abian jartzeko.

Mozio horren bidez onetsi zen lan-mahai bat eratzea, uholde-arriskuari buruzko plan bereki bat lehenbailehen aurkeztea, eremu urperakorretan lan egitea, aseguru azkar eta zaluetan, ukitutako lurzatien balio-galera baloratzea eta erabaki adostuak hartzea ibaiak garbitzeko eta mantentzeko, eta legarrak ateratzeko erabilera tradizionalak baimentzea.

Jada urtebete igarota, Nafarroako Gobernuak honako galdera hauei erantzutea nahi dugu:

– Lan-mahaia eratu al da? Baiezkoan, zein egunetan eratu zen?

– Zer pertsona eta entitatek osatzen dute lan-mahaia?

– Zenbat bilera eta zein egunetan egin dira? Zeintzuk izan dira ateratako ondorioak?

– Aurkeztu al da uholde-arriskuari buruzko plan berekia? Aurkeztu baldin bada, horren kopia jaso nahi dugu.

– Lanik egin al da eremu urperakorretan, aseguru azkar eta zaluetan? Baloratu al da ukitutako lurzatien balio-galera? Erantzuna baiezkoa baldin bada, zein izan da lan horien emaitza?

– Zer erabaki hartu dira ibaiak garbitzeari eta mantentzeari dagokienez?

